
Зэв жаль, мый ме абу художник

И серпасъяс мича ог вöч,

А сэтшöм окота кöть öтчыд

Мен лöсьöдны тöдчана висьт.

Ас серпасöс нимтi бы «Сиктöй»,
Йöз олöмысь босьтöм сюжет.

Öд чужанiн кольö пыр асöн,

Кöть мыйтöм мед олöм оз пес.

Рисуйтi бы пыдöстöм енэж

Да шондiлысь югöръяс тшöтш,

Том вöв вылын скачитысь челядь,

На мыш сайын нюжалысь видз.

[image: image6.jpg]



Рисуйтi бы тшöтш Мозын юöс,

Сы вылыстi содтi гытор

Да небыдик тöвру, код ворсö

Да качöдö оровтöм кор.

[image: image7.jpg]—
LA

T

i

KT





Чуть ылынджык рисуйтi вичко,

Вевт вылысас вужъяссис пу,

Ас вожъяссö енэжлань кыскö

Да корö, прöститöй пö, со…

А нöшта бы содтi кыр вылын

Кузяла нюжöдчысь школа,

Код бергöдчис ю дорö банöн

Да мичмöдö сиктнымöс. Рама

Тан олöны йöзыс и быдöн

Ас сьöлöмöн вужъяссис сикткöд…

Зэв жаль, мый ме абу художник

И серпасъяс мича ог вöч,

А сэтшöм окота нэм кежлö

Мен нимöдны ас чужан грезд.

